
UDDHAVA GEETHA - CHAPTER 1

śrīrādhākṛṣṇābhyāṃ namaḥ ।
śrīmadbhāgavatapurāṇam ।
ēkādaśaḥ skandhaḥ ।  uddhava gītā ।
atha prathamō’dhyāyaḥ ।

śrībādarāyaṇiḥ uvācha ।
kṛtvā daityavadhaṃ kṛṣṇaḥ saramaḥ yadubhiḥ vṛtaḥ ।
bhuvaḥ avatāravat bhāraṃ javiṣṭhan janayan kalim ॥  1॥

yē kōpitāḥ subahu pāṇḍusutāḥ sapatnaiḥ
durdyūtahēlanakachagrahaṇa ādibhiḥ tān ।
kṛtvā nimittaṃ itara itarataḥ samētān
hatvā nṛpān niraharat kṣitibhāraṃ īśaḥ ॥  2॥

bhūbhārarājapṛtanā yadubhiḥ nirasya
guptaiḥ svabāhubhiḥ achintayat apramēyaḥ ।
manyē avanēḥ nanu gataḥ api agataṃ hi bhāram
yat yādavaṃ kulaṃ ahō hi aviṣahyaṃ āstē ॥  3॥

na ēva anyataḥ paribhavaḥ asya bhavēt kathañchit
mat saṃśrayasya vibhava unnahan asya nityam ।
antaḥkaliṃ yadukulasya vidhhāya vēṇuḥ
tambasya vahniṃ iva śāntiṃ upaimi dhāma ॥  4॥

ēvaṃ vyavasitaḥ rājan satyasaṅkalpaḥ īśvaraḥ ।
śāpavyājēna viprāṇāṃ sañjahvē svakulaṃ vibhuḥ ॥  5॥

svamūrtyā lōkalāvaṇyanirmuktyā lōchanaṃ nṛṇām ।
gīrbhiḥ tāḥ smaratāṃ chittaṃ padaiḥ tān īkṣatāṃ kriyā ॥  6॥

āchChidya kīrtiṃ suślōkāṃ vitatya hi añjasā nu kau ।
tamaḥ anayā tariṣyanti iti agāt svaṃ padaṃ īśvaraḥ ॥  7॥

rājā uvācha ।
brahmaṇyānāṃ vadānyānāṃ nityaṃ vṛddhaupasēvinām ।
vipraśāpaḥ kathaṃ abhūt vṛṣṇīnāṃ kṛṣṇachētasām ॥  8॥



yat nimittaḥ saḥ vai śāpaḥ yādṛśaḥ dvijasattama ।
kathaṃ ēkātmanāṃ bhēdaḥ ētat sarvaṃ vadasva mē ॥  9॥

śrīśukaḥ uvācha ।
bibhrat vapuḥ sakalasundarasannivēśam
karmācharan bhuvi sumaṅgalaṃ āptakāmaḥ ।
āsthāya dhāma ramamāṇaḥ udārakīrtiḥ
saṃhartuṃ aichChata kulaṃ sthitakṛtyaśēṣaḥ ॥  10॥

karmāṇi puṇyanivahāni sumaṅgalāni
gāyat jagat kalimalāpaharāṇi kṛtvā ।
kāla ātmanā nivasatā yadudēvagēhē
piṇḍārakaṃ samagaman munayaḥ nisṛṣṭāḥ ॥  11॥

viśvāmitraḥ asitaḥ kaṇvaḥ durvāsāḥ bhṛguḥ aṅgirāḥ ।
kaśyapaḥ vāmadēvaḥ atriḥ vasiṣṭhaḥ nārada ādayaḥ ॥  12॥

krīḍantaḥ tān upavrajya kumārāḥ yadunandanāḥ ।
upasaṅgṛhya paprachChuḥ avinītā vinītavat ॥  13॥

tē vēṣayitvā strīvēṣaiḥ sāmbaṃ jāmbavatīsutam ।
ēṣā pṛchChati vaḥ viprāḥ antarvat nyasita īkṣaṇā ॥  14॥

praṣṭuṃ vilajjati sākṣāt prabrūta amōghadarśanāḥ ।
prasōṣyanti putrakāmā kiṃsvit sañjanayiṣyati ॥  15॥

ēvaṃ pralabdhvā munayaḥ tān ūchuḥ kupitā nṛpa ।
janayiṣyati vaḥ mandāḥ musalaṃ kulanāśanam ॥  16॥

tat śaṛtvā tē atisantrastāḥ vimuchya sahasōdaram ।
sāmbasya dadṛśuḥ tasmin musalaṃ khalu ayasmayam ॥  17॥

kiṃ kṛtaṃ mandabhāgyaiḥ kiṃ vadiṣyanti naḥ janāḥ ।
iti vihvalitāḥ gēhān ādāya musalaṃ yayuḥ ॥  18॥

tat cha upanīya sadasi parimlānamukhaśriyaḥ ।
rājñaḥ āvēdayān chakruḥ sarvayādavasannidhau ॥  19॥

śrutvā amōghaṃ vipraśāpaṃ dṛṣṭvā cha musalaṃ nṛpa ।
vismitāḥ bhayasantrastāḥ babhūvuḥ dvārakaukasaḥ ॥  20॥

tat chūrṇayitvā musalaṃ yadurājaḥ saḥ āhukaḥ ।
samudrasalilē prāsyat lōhaṃ cha asya avaśēṣitam ॥  21॥



kaśchit matsyaḥ agrasīt lōhaṃ chūrṇāni taralaiḥ tataḥ ।
uhyamānāni vēlāyāṃ lagnāni āsan kila airikāḥ ॥  22॥

matsyaḥ gṛhītaḥ matsyaghnaiḥ jālēna anyaiḥ saha arṇavē ।
tasya udaragataṃ lōhaṃ saḥ śalyē lubdhakaḥ akarōt ॥  23॥

bhagavān jñātasarvārthaḥ īśvaraḥ api tadanyathā ।
kartuṃ na aichChat vipraśāpaṃ kālarūpī anvamōdata ॥  24॥

iti śrīmadbhāgavatē mahāpurāṇē pāramahaṃsyāṃ
saṃhitāyāmēkādaśaskandhē vipraśāpō nāma prathamō’dhyāyaḥ ॥

